
Erzahler:

Prolog vor dem Vorhang

> Ton1 Einleitungsmusik

> Licht Saal dunkel, Vorhanglicht

(kommt mit einem dicken Mérchenbuch unter dem Arm) Sali mitenand!l Wassed Ihr,
was das isch? (Er zeigt auf sein Buch.) — Jawohl, es Buech. Aber ndd irgend es
Buech, das isch es ...? — Genau, es Mérlibuech. = Und da ine hét's e
Gschicht und die wett ich Eu h(it verzelle.

ich weiss, mer seit dene Gschichte Méri und meint demit, dass es die
Sache, wo da passiered, gar nie gdh hebi.

Aber flr mich isch die Gschicht vo dem Madi ... — ou, wlssed lhr (ber-
haupt, wie das M4rli heisst? — Ja, ganz genau: «Schneewittli (und die siebe
Zwarge)» — also flr mich isch die Gschicht vom Schneewittli warkli
passiert.

Passed emal uuf: Jetzt mached lhr gschnill d'Auge fir es Momantli zue
und dann wird au fur Eu die Gschicht wabhr.

> Ton2 Zwischenmusik
> Licht Black out

> Vorhang zur Hilfte auf



Erzdhler:

K&nigin:

Erzdhler:

Konigin:

Erzahler:

Kénigin:

Erzdhler:

Konigin:

Erzihler:

Konigin:

Vorgeschichte

> Licht Spot auf Erzdhler und Konigin am Fenster

(Die Kénigin sitzt am Fenster und spielt die Erzéhlung mit.)

(liest aus seinem Buch vor) Es isch emal Zmitzt im Winter gsy. D'Schneeflocke
sind wie Fadere vom Himmel gschwébt ... da isch e Kdnigin am Fénschter
vom Schlosszimmer gsé&sse und hét gnéiht.

(néht und summt eine Melodie dazu.)

Und wo sie de Schneeflocke zueglueget héit, wo i de Luft tanzed sind, hat
sich d'Knigin mit de Nadle in Finger gstoche ...

Aul — Nei, was machi au? (Sie halt den blutenden Finger aus -dem Fenster.}
So 8ppis Ungschickts! De Schneefléckli zueluege, statt uf die spitzig Nadle
uufpassel!

Drii0 Tropfe Bluet sind in Schnee gfalle.

{nimmt ein Taschentuch, bindet sich den Finger ein und schaut erst auf den Fensterrahmen
und féhrt diesem mit der Hand nach.)

Da hét d'Konigin uufglueget, h#ét de Rahme us schwarzem Ebeholz
aaglueget ...

(schaut auf den Boden vor dem Fenster und lehnt sich dann sinnend zuriick.)
... dann die drlit Tropfe im wiisse Schnee und hét gseit:
Wann ich emal es Meiteli Giberchume, sdll's @ Huut ha, so wiiss wie Schnee

und Lippe, so rot wie Bluet und sini Haar miend so schwarz und glanzig sy
wie Ebeholz. Und mim Meitli wérded mer Schneewittli sége ...

> Licht Fenster langsam weg, Erzéhler bleibt

> Vorhang zu



Erzéhler:

(hest weiter vor) Und wurkli, bald isch es Ttchterli da gsy, genau wie sich
d'Konigin das gwiinscht hét — mit ere Huut so wiiss wie Schnee, Lippe so
rot wie Bluet und Haar so schwarz und glénzig wie Ebeholz.

Glii druf abe isch d'Kdnigin gstorbe und es Jahr druf héit de Kénig e neui
Frau gharate ...

E ganz e stolzi ... iibildeti Person ...

Aber lueged nume grad sélber ...

> Licht Blackout

> Ton3 Zwischenmusik

{Umbau auf Schloss.)



Hofmarschall:

Erstes Bild

> Vorhang auf

> Licht

(im Schioss. — Der Hofmarschall steht In einem Lichtkreis und verfiest eine kdnigliche
Mitteilung.)

«Alli Schdne vo dem Land sbélled sich is Schloss begah, dass mer ihri
Schénheit chan priefe.»

> Tond4 Fanfare

«Es isch wiiter mini Pflicht, allne Schdnheite mitz'teile, dass Eusi
Konigin ...»

> Ton5 Fanfare

«... die Schinscht, die Aller-, Aller-, Allerschénscht im ganze Land isch.» -
Stimmt das? ~ Ah ja ... da staht's, und wénn's da staht, dann wird's scho
so syl — «Es s6ll sich keini understah, schoner welle z'syl» — Suscht isch
d4nn Eusi Konigin sehr ungnédig ... wie fascht immer. Die Gnédig isch
melschtens ungnadig ... — Ja ja, ich ha's ndd liecht a mim Poschte. (Zu den
Kindem;) Wussed |hr Oberhaupt, was ich da bin am Konigshof?
(Extemporiersn.) Also gnau gnoh bin ich de Hofmarschall.

= Ton6 Hofmarschall-Lied

Wann alles Z'underobsi gaht a eusem Konigshof,
wir bhaltet d4nn no sini Rueh,
lacht héchschtens no dezue?

De Hofmarschall,

de Hofmarschall.

Er isch de feschti Fels im Sturm,
de Hofmarschall,

de Hofmarschall,

de Retter i de Not.



(Hofmarschall:)

Chammerjungfer:
Hofmarschall:
Chammerjungfer:

Hofmarschall:

Chammerjungfer:

Winn's Gschirr verheit, wo d'Kdnigin de HoflGt nacher(iehrt,
wér nimmt de Bése gschndll i d'Hand,
lauft wlischend umenand?

De Hofmarschall,

de Hofmarschall.

Er isch de feschti Fels im Sturm,
de Hofmarschall,

de Hofmarschall,

de Retter i de Not.

wiann d'Chammerjungfer chopflos wie-n-es Hlehnli umerannt,

-widr isch d&nn dé, wo spotte tuet,

wér cha dénn das so guet?

De Hofmarschall,

de Hofmarschall.

Er isch de feschti Fels im Sturm,
de Hofmarschall,

de Hofmarschall,

de Retter i de Not.

Winn's zAsse git und z'Trinke git zum z'Mittag und zum z'Nacht,
Wir isst und trinkt dénn da wie toll
sich chugelrund und voll?

De Hofmarschall,

de Hofmarschall.

Er isch de feschti Fels im Sturm,

de Hofmarschall,

de Hofmarschall,

de Retter i de Not.

{of) Hofmarschall ... Hofmarschall ...!

Da bini ... da bini ... (Beiseite:) Jetzt chunnt die Allerschdnschtl
(tnitt auf) Ah, da bisch.

Ja, da bini. - Was git's dann so Uufregends, dass Du so uufgregt bisch,
Chammerjtngferli, Du Uufgregts?

Jetzt nimm di z4dme, Eusi K&nigin isch ungnédig!



Hofmarschall:

Chammerjungfer:
Hofmarschall:
Chammerjungfer:
Hofmarschall:
Chammerjungfer:

Hofmarschall:

Chammerjungfer:
Hofmarschalt:
Chammerjungfer:
Hofmarschall:
Chammerjungfer:
Hofmarschall:

Chammerjungfer:

Hofmarschall:
Chammerjungfer:

Hofmarschall:

Chammerjungfer:

Hofmarschall:

S0 so0. Scho wieder — oder immer no. Und werum, wieso, weshalb gerueht
Eusi Gnédig ungnadig Z'sy?

Will sie ihres Diamantediadem nonig Gbercho hét.

Was, ihres Diamante-Tandem? Wieso — will sie uusfahre?

Uusfahre? Wieso?

Will sie ihres Tandem wott.

Tandem! Bléd!

Bisd? Chasch dénke, es Tandem isch nQt Blbds, das isch Sppis sehr
Praktisches. Das sind zwei Velo anenand. Das ghelsst. hinderenand, und
da demit cha mer mitenand umenandfahrel

Du willsch mich wohl uf de Arm nah?1?!

Lieber ndd, suscht verstuuch ich mir en no!

Frachdachs. Los jetzt zue: d'Kdnigin vermisst ihres Diadem.

Sie vermisst's? Wieso, isch es ddnn devogfahre?

Nei, Du hasch es doch i de Schatzchammere iigschlosse.

Déann cha's nbd furigfahre sy!

Los jetzt, jetzt bringsch de Kénigin ihres Diadem. Sie will n&mlich die
Schénscht sy im ganze Land.

Komisch,
Was isch da dra komisch?

Sie isch doch scho ohni Tandem die Aller-ober-schénscht. Und jetzt will sie
sich no so-n-es komisches Velo uf de Chopf tue!

Diadem und néd Tandem, Du Plapperi. Das isch en Reif mit Edelstei
verziehrt ...

... ich weiss ... wo mer z'2Zweite chan drufsitze und demit umenandfahre.



Chammerjungfer: Du verzellsch en Quatsch. Haus jetzt und hol das Diadem!

Hofmarschall: wiénn'd meinsch ... hol ich das Tandem und fahre demit echlii im Schloss
umenand. (Ab.)

Chammerjungfer: Oh jeh, oh jeh! Mit dem Esel vom ene Hofmarschall h&t mer dann
s'Gschank! Und debii han ich no soo vill Z'tue, so flrchtertich vill Z'tue!

>~ Ton7 Kammerjungferlied und Zwischenmusik

Ich muess in aline RUGmlichkeite Ornig mache,

ich han vill Ztue, tagtéglich immer tuusig Sache.
Bin immer da, winn d'Kénigin die Schénscht will sy.
Ich chrampfe Tag und Nacht und dénke mir debii:

«Wie wir's doch schén, grad wie en Traum,
winn ich Prinz&ssin wér

und chénnt beféhle Tag und Nacht,

das wér doch gar ndd schwar.

Die schdnschte Chleider hett ich aa,

vill Schmuck und e Frisur,

ich hett en schbne Prinz als Maa,

vo schaffe gar kei Spur.»

Ich muess in aline Rutmiichkeite Ornig mache,

ich han vill Ztue, tagtaglich immer tuusig Sache.
Bin immer da, wann d'Kdnigin die Schanscht will sy.
Nur hii und da, da trdum ich hait echli.

Ich wér ganz nett zu mine LOGt,
néd so wie d'Kdnigin.

Far mich ellei wett ich fascht nliGt
und hett nur Guets im Sinn.

Doch leider isch das alles nur

en Traum und gar néd wahr.

Vo all dem Schéne gar kei Spur
und mir isch sunneklar:



(Chammerjungfer:)

Ich muess in allne Rulimlichkeite Ornig mache,

ich han vill Z'tue, tagtaglich immer tuusig Sache.

Bin immer da, wann d'Kdnigin die Schénscht will sy.
Nur hii und da, da trdum ich halt echili.

Bin immer da, wénn d'Kénigin die Schdnscht will sy.
Nur hii und da, da tréum ich halt echli.

> Licht Black out

> Vorhang zu

